ՀԻՄՆԱՎՈՐՈՒՄ

«ՀՀ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 3-Ի ՆԻՍՏԻ N 13 ԱՐՁԱՆԱԳՐՈՒԹՅԱՆ 24-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը

2014-2015 թվականներին ծրագրի փաստացի արդյունքներով պայմանավորված, ինչպես նաև ոլորտի մի շարք միջազգային առաջատար ընկերությունների նախորդ երկու տարիների գործունեության ուսումնասիրության արդյունքում ծրագրի արտադրական գործունեության արդյունավետության բարձրացման նպատակով անհրաժեշտություն է առաջացել կատարել համալիր ծրագրի լրամշակում 2016-2024 թվականների համար:
2. Ընթացիկ իրավիճակը և խնդիրները
Համալիր ծրագրի ռազմավարական նպատակը Սևանա լճում իշխանի պաշարների վերականգնումն ու լճի հիմնախնդիրների լուծումն է: Համալիր ծրագրով նախատեսվում է ձկնաբուծական համալիրի ստեղծում, որն իր մեջ կներառի ձկան արտադրության արժեշղթայի հետևյալ օղակները` մանրաձկան տնտեսություն, լճում տեղակայված տնտեսություններ և վերամշակման գործարան: Նշված օղակներում կկազմակերպվի Սևանի իշխանի էնդեմիկ ենթատեսակների (գեղարքունի և ամառային իշխան) արտադրությունից մինչև իրացում ողջ գործընթացը:
3. Տվյալ բնագավառում իրականացվող քաղաքականությունը

Հայաստանի Հանրապետության կառավարությունը 2014 թվականի ապրիլի 3-ի նիստի N 13 արձանագրային որոշմամբ հավանություն է տրվել Սևանա լճում իշխանի պաշարների վերականգնման և ձկնաբուծության զարգացման համալիր ծրագրին։
Սևանի իշխանի պաշարների վերականգնման և ձկնաբուծության զարգացման հիմնադրամի հոգաբարձուների խորհրդի որոշմամբ համալիր ծրագրի շրջանակներում 2014 թվականին ստեղծվել է «Սևանի իշխան» ՓԲ ընկերությունը:

Սևանի իշխանի պաշարների վերականգնման և ձկնաբուծության զարգացման հիմնադրամի հոգաբարձուների խորհրդի որոշմամբ համալիր ծրագրի շրջանակներում 2015 թվականին ստեղծվել է «Սևան Ակվա» ՓԲ ընկերությունը:

4. Կարգավորման նպատակը և բնույթը  

Առաջարկվող փոփոխություններով նախատեսվում է իշխանի արտադրության արժեշղթայի օղակների ուղղահայաց ինտեգրում, մասնավորապես՝ լճում տեղակայվող տնտեսությունները մասնավոր ներդրողների փոխարեն կհիմնի «Սևան Ակվա» ՓԲԸ-ն, որի միակ բաժնետերն է «Սևանի իշխանի պաշարների վերականգնման և ձկնաբուծության զարգացման» հիմնադրամը:
Առաջարկվող փոփոխություններով նախատեսվում է արտադրության թիրախային ծավալներին հասնել ավելի քիչ մանրաձկով՝ ձկան միջին քաշի ավելացման հաշվին, մասնավորապես՝

· Ապրանքային ձկան իրացման միջին քաշի աճ մինչև 1,4 կգ՝ ծրագրով նախատեսված 0,7 կգ-ի փոխարեն:

· Լճում տեղակայված տնտեսություններ տեղափոխվող մանրաձկան քաշի աճ մինչև 150 գրամ՝ ծրագրով նախատեսված 30-50 գրամի փոխարեն:

Ծրագրում կատարված փոփոխությունների արդյունքում զգալիորեն կրճատվել են ֆինանսավորման համար անհրաժեշտ ներդրումները: 
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության էկոնոմիկայի նախարարության աշխատակազմի  կողմից:

6. Ակնկալվող արդյունքը

Նախագծի ընդուն​​​ման արդ​յուն​​քում ակնկալվում է բարձրացնել«Սևանի իշխանի պաշարների վերականգնման և ձկնաբուծության զարգացման ծրագրով սահմանված» մարնաձկան արտադրությունից մինչև վերամշակում և իրացում արժեշղթայի ընդհանուր արդյունավետությունը:
7. Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ           

